ՀԻՄՆԱՎՈՐՈՒՄ
«Անշարժ գույք հետ վերցնելու, ամրացնելու և անհատույց օգտագործման իրավունքով տարածք տրամադրելու մասին» Հայաստանի Հանրապետության կառավարության որոշման ընդունման անհրաժեշտության մասին
ՀՀ տարածքային կառավարման և ենթակառուցվածքների նախարարություն է դիմել ՀՀ արդարադատության նախարարությունը՝ ՀՀ Տավուշի մարզ, քաղաք Բերդ, Լևոն Բեկի փողոց 9/1 հասցեում գտնվող անշարժ գույքը վերջինից հետ վերցնելու և ՀՀ ՏԿԵՆ պետական գույքի կառավարման կոմիտեին ամրացնելու խնդրանքով:
Համաձայն ՀՀ արդարադատության նախարարության (այսուհետ՝ Նախարարություն) կողմից ներկայացված տեղեկատվության՝ վերը նշված անշարժ գույքը չի օգտագործվում վերջինիս կողմից: Միաժամանակ տեղեկացրել է, որ Նախարարություն են դիմել ՀՀ քննչական կոմիտեն և «Երկրապահ կամավորականների միություն» հասարակական կազմակերպությունը՝ նշված շենքի համապատասխանաբար 1-ին ու 2-րդ հարկերը վերջիններիս տրամադրելու խնդրանքով, որի վերաբերյալ Նախարարությունն առարկություններ չունի:
ՀՀ ՏԿԵՆ պետական գույքի կառավարման կոմիտե է դիմել ՀՀ քննչական կոմիտեն՝ ՀՀ Կոտայքի մարզ, քաղաք Աբովյան, Երիտասարդական 22 հասցեում գտնվող անշարժ գույքից վերջինիս տարածք ամրացնելու խնդրանքով՝ Աբովյանի քննչական բաժնի բնականոն աշխատանքային պայմանները ապահովելու նպատակով:
[bookmark: _GoBack]Հիմք ընդունելով վերոգրյալը, ինչպես նաև «Երկրապահ կամավորականների միություն» հասարակական կազմակերպության կողմից ներկայացված ՀՀ կառավարության 21.04.2023թ. թիվ 595-Ն որոշման պահանջներին համապատասխան փաստաթղթերը՝  Պետական գույքի կառավարման կոմիտեի կողմից մշակվել է «Անշարժ գույք հետ վերցնելու, ամրացնելու և անհատույց օգտագործման իրավունքով տարածք տրամադրելու մասին» ՀՀ կառավարության որոշման նախագիծը, որով առաջարկվում է ՀՀ Կոտայքի մարզ, քաղաք Աբովյան, Երիտասարդական 22 հասցեում գտնվող անշարժ գույքից 1105.55 քառ. մետր մակերեսով տարածքը հետ վերցնել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել ՀՀ քննչական կոմիտեին, ՀՀ Տավուշի մարզ, քաղաք Բերդ, Լևոն Բեկի փողոց 9/1 հասցեում գտնվող անշարժ գույքը հետ վերցնել ՀՀ արդարադատության նախարարությունից, որից դատարանի շենքի 161.58 քառ. մետր մակերեսով 1-ին հարկն ամրացնել ՀՀ քննչական կոմիտեին, իսկ մնացած մասը՝ ՀՀ ՏԿԵՆ պետական գույքի կառավարման կոմիտեին, վերջինիս ամրացված դատարանի շենքի 172.05 ք.մ մակերեսով 2-րդ հարկի տարածքը անհատույց օգտագործման իրավունքով տրամադրել «Երկրապահ կամավորականների միություն» հասարակական կազմակերպությանը:
«Անշարժ գույք հետ վերցնելու, ամրացնելու և անհատույց օգտագործման իրավունքով տարածք տրամադրելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը, ինչպես նաև ծախսերի կրճատման նպատակով ապահովվելու է պետական համակարգի մարմինների կողմից Հայաստանի Հանրապետության պետական բյուջեի միջոցների հաշվին օգտագործվող ոչ պետական սեփականություն համարվող տարածքների փոխարինումը պետության սեփականություն համարվող համապատասխան տարածքներով։  



